
SafeRoad-konsernet har
inngått ein avtale om å kjø-
pe ein kontrollerande eigar-
del i ViaCon Group. Det er
ein leiande leverandør av
produkt, tenester og system
for vegar, bygg og anlegg.

– Dette er eit strategisk viktig opp-
kjøp som utvidar SafeRoad sin
portefølje av produkt, tenester og
system. Dette handlar også om ein
geografisk ekspansjon, seier Safe-
Road sin konsernsjef Jon Erik Eng-
eset.

Han er imponert over den vek-
sten og internasjonale ekspansjo-

nen som ViaCon har oppnådd dei
siste 25 åra.

– ViaCon leverer høg verdi til
kundane sine, og vi ser store mu-
legheiter i konsernet, seier Enge-
set.

– Bransjen ser ein auka etter-
spurnad etter løysingane våre frå
eksisterande og nye kundar, og vi
ventar vidare vekst, seier ViaCon
sin administrerande direktør Sten-
Erik Lager om SafeRoad sitt inn-
pass i det svenske konsernet.

– Å verte ein del av SafeRoad
gjev oss ein sterk base for framtidig
utvikling, og vi ser synergiar i om-
råde som innkjøp og sal, legg La-
ger til.

Selskapet si målsetjing er å halde

fram med å vidareutvikle produkta
sine.

– For å kunne gjere det høyrer vi
på kundane, og har tett samarbeid
med leverandørar og styresmakter,
seier Lager.

Medan SafeRoad er leiande le-
verandør av produkt og system for
trafikksikring, med infrastruktur,
skilt og vegmerking som satsings-
område, er ViaCon leiande leve-
randør av produkt, tenester og sys-
tem for vegar, bygg og anlegg, og
produserer korrugert stål og plas-
trør. Bedrifta produserer også gal-
vaniserte stålplater og strukturar
nytta som undergangar, bruer, tun-
nelar og kulvertar.

I tillegg tilbyr selskapet eit breitt

spekter av geotekstilar, geonett og
såkalla geokomposittar for jordar-
mering, separasjon, drenering og
filtrering, i tillegg til nett for m.a. å
styrkje asfalterte fortau.

ViaCon har hovudkontor i Lin-
köping i Sverige. Bedrifta vart
opphavleg etablert i Sverige og
Noreg i 1986, og er sett saman av
28 selskap i 16 europeiske land. I
2009 hadde konsernet ei omset-
ning på 1,1 milliardar svenske kro-
ner.

SafeRoad og ViaCon er samde
om ikkje å offentleggjere kjøpe-
summen etter at konserna no har
smelta saman.

Roy-Arne Folkestad

SafeRoad kjøper seg inn
i svensk storkonsern

– At vi no går inn i ViaCon er eit
strategisk viktig oppkjøp som utvi-
dar SafeRoad sin portefølje av pro-
dukt, kommenterer konsernsjef Jon
Erik Engeset i SafeRoad.

Betonmast Anlegg har gått inn avtale med Safe-
Road om kjøp av alle aksjane i TunnelteknikkAS.

– Vi er svært nøgde med å kunne gå inn ein slik avtale med Be-
tonmastAnlegg. Betonmast er ein rett eigar for vidareutvikling
av Tunnelteknikk med mulegheiter for synergiar med eiga
verksemd, og ikkje minst entreprenørkompetanse til å vida-
reutvikle selskapet til å verte ein leiande aktør innan vass- og
frostsikring av tunnelar og bergrom, seier Kåre Johan Eikrem,
divisjonssjef i SafeRoad.

Tunnelteknikk AS vart etablert i 1997, og er eit selskap som
fokuserer på levering og montering av vass- og frostsikring i
tunnelar og bergrom. Tunnelteknikk AS har i ei årrekkje også
arbeidd med å utvikle nye kvelvløysingar og hovudmålsetjinga
med desse er at dei skal ha ikkje-brennbare material og lang le-
vetid.

Selskapet har ca 40 tilsette, og hadde i 2009 ei omsetning på
cirka 80 millionar kroner. Selskapet har kontor og produk-
sjonslokale utanfor Ålesund.

SafeRoad sel
Tunnelteknikk

Tilsette ved hjørnesteinsverk-
semda Vik Ørsta AS i Vik i
Sogn fekk ikkje gå på arbeid
søndag kveld grunna eit stein-
ras.

Raset gjekk i området Vetleøyri.
Måndag var ein geolog på staden for å
undersøkje tryggleiken.

36 personar vart laurdag kveld eva-
kuerte då store steinblokker losna frå
fjellet rett over Vik sentrum. Det skal
ha gått ras i dette området også tidle-
gare.

Hjørnesteins-verksemda Vik Ørsta
måtte søndag stoppe produksjonen
for dei 90 tilsette. Dagleg leiar Rolf
Inge Roth opplyser til NRK Sogn og
Fjordane at bedrifta stoppar all pro-

duksjon til dei geologiske vurdering-
ane er gjennomført.

– Det viktigaste er liv og helse. Så
får vi halde oss til det styresmaktene
bestemmer seg for, seier Roth.

Verksemda har 90 tilsette og arbei-
der innan marknadsområda lysmast,
tunnelsikring og trafikksikring.

– Det er er sjølvsagt uheldig å stop-
pe produksjonen. Vi er inne i ein hek-
tisk periode, men det er førebels for
tidleg å seie kor store følgjer dette får,
seier Roth.

Det skal ikkje lang stans til før det
kan få følgjer for bedrifta som er i Sa-
feRoad-konsernet.

– I løpet av nattskiftet hadde det nok
blitt produsert nokre tonn. Det er nok
nokre leveransar i neste veke som vert
forseinka, seier Roth.

Vik Ørsta er også lokalisert i Ørsta i
tillegg til Vik i Sogn. Selskapet er re-
sultat av fusjonen mellom Ørsta Stål
AS ogVikVerkAS.

Roy-Arne Folkestad

Ras hindra tilsette i å gå på
arbeid iVikØrsta

Dagleg leiar Rolf Inge Roth iVik Ørsta
i Sogn.

Det mest sannsynlege er at E39 går
frå Furene via Raudøya og i bru frå
Festøya. Dette kom fram på med-
lemsmøtet til Ørsta Rotaryklubb
sist veke. Svein Sunde rosa politi-
karane i Ørsta kommune for valet
om å leggje stamvegen utanfor sen-
trum, og hevda samstundes at Ha-
fast neppe blir ein del av E39.

Det var eit svært dagsaktuelt og engasje-
rande tema som stod på dagsorden i Ørsta
Rotaryklubb sist veke. I samband med Sam-
ferdsledepartementet si tinging av konsept-
valutgreiinga Skei – Moa, er det no fastslått
at bruer på 3 – 4 km ikkje lenger er noko pro-
blem å byggje. Ein bruker same type flytee-
lement som i oljeindustrien, og bardunerer
desse fast i sjøbotnen.

Brua som eventuelt skal erstatte Festøy-
ferja vil vere 3,4 km lang. Det vil då også
vere mogleg å kople til Sykkylven inn på det-
te faste sambandet mot Ålesund.

Når det gjeld bru frå Festøya, har det også
sine ulemper. Slitasjen er vesentleg pga. sal-
tet sin påverknad. Med ei seglingshøgd
under brua på 90 meter, vil det vere nokså

luftig å køyre over brua når det er kraftig
vind. På ferjesambandet Festøya – Solavå-
gen er det tildelt ny kontrakt frå 01.01.2011
til 31.12.2018. Sunde meiner ein treng tida
fram til då for å planleggje og eventuelt byg-
gje brua.

Viktig signal frå Ørsta
Strekninga frå Furene via Sørheim til Liane-
set og Rjåneset er seks km kortare enn om
vegen skal gå om Ørsta sentrum. Sunde peik-
te såleis på at det var eit viktig og modig ved-
tak som vart gjort av politikarane i Ørsta når
det vart bestemt at stamvegen skal gå utanom
Ørsta sentrum.

Neppe gjennom
Eiksundsambandet
Standarden på E39 er sett til såkalla T9,5.
Dette vil seie at kvart køyrefelt er på 3,25 m.
Utanfor kvitestripa vil det vere eit felt på 1m
som kan nyttast til gang/sykkelveg. Dette be-
tyr at dagens Eiksundsamband neppe blir
den nye E39. Dispensasjon på vegbreidd blir
sjeldan gjeve, og då må eit nytt løp byggjast
før dette kan bli den nye E39.

Dersom Hafast skal byggjast som tunnel,
må denne også byggjast med to separate tun-
nelløp dersom Hafast skal verte europaveg.

Som fylkesveg 61 vil Hafast kunne byggjast
med berre eitt løp.

Djupe, undersjøiske tunnelar kjem dårleg
ut; både på kostnader for næringslivet, men
også når det gjeld vedlikehaldskostnader,
påstod Sunde overfor rotarymedlemmene.
Løysinga ligg nok såleis i større bruk av bru-
er når djupe fjordar skal kryssast i framtida.

Fare for sjukehuset iVolda?
Medlemmene i Rotary stilte spørsmål om det
ikkje også var ulemper med ferjefritt Festøya
– Solavågen? Og det meiner Sunde det kan
vere. Sjukehuset iVolda kan bli trua på grunn
av kortare reiseavstand til sjukehuset i Åle-
sund. Med dei gode kommunikasjonane som
Volda har fått gjennom Eiksundsambandet

og Kvivsvegen, kan det vere naturleg å sjå
seg sørover for å styrkje sjukehuset iVolda.

NTP 2014 – 2023
Framdriftsplanen for konseptvalutgreiinga
er at Statens vegvesen skal kome med si tilrå-
ding overfor Samferdselsdepartementet til
våren. Deretter skal den gjennom ei uav-
hengig kvalitetssikring (KS1) før regjeringa
truleg legg fram si innstilling for behandling
i Stortinget i 2013, slik at denne kan bli ein
del av nasjonal transportplan 2014–2023.
Målet er å finne ferjefri E39, men svaret på
spørsmålet om kvar E39 skal gå er enno
uvisst. Det er mange uløyste stridsspørsmål,
også utover strekninga Furene – Moa.

GH

Svein Sunde i Kviven AS på møte i Ørsta Rotaryklubb

– E39 vil kome overRaudøya
Svein Sunde frå Kviven AS heldt inn-
legget «Kvar skal E39 gå i framtida?»
for Ørsta Rotaryklubb. President Thor
Arne Sørheim var ein av medlemmene
som blei engasjert i diskusjonen rundt
framtida for E39.


